
Дадатак 9

АСАБЛІВАСЦІ АРГАНІЗАЦЫІ АДУКАЦЫЙНАГА
ПРАЦЭСУ ПРЫ ВЫВУЧЭННІ ВУЧЭБНАГА ПРАДМЕТА
«ГРАМАДАЗНАЎСТВА»

1. Вучэбныя праграмы
У 2023/2024 навучальным годзе пры вывучэнні вучэбнага прадмета «Грамадазнаўства» выкарыстоўваюцца вучэбныя праграмы, зацверджаныя Міністэрствам адукацыі Рэспублікі Беларусь у 2023 годзе.
Звяртаем увагу, што ў вучэбныя праграмы па вучэбным прадмеце «Грамадазнаўства» ўнесены наступныя змены:
у адпаведнасці з другой часткай пункта 2 артыкула 150 Кодэкса Рэспублікі Беларусь аб адукацыі скарэкціравана колькасць гадзін, якія адводзяцца на вывучэнне вучэбнага матэрыялу па вучэбным прадмеце ў IX і XI класах (34 гадзіны замест 35);
скарэкціраваны і дапоўнены фармулёўкі асобных тэм; выключаны складаныя для засваення пытанні;
унесены змены ў асноўныя патрабаванні да вынікаў вучэбнай дзейнасці вучняў: скарэкціраваны пералікі асноўных паняццяў і ўменняў з мэтай пазбягання дубліраванняў, розначытанняў і прывядзення ў адпаведнасць са зместам вучэбных тэм; дапоўнены пералік уменняў вучняў у X і XI класах.
2. Вучэбныя выданні
У новым навучальным годзе ў адукацыйным працэсе будуць выкарыстоўвацца вучэбныя выданні, уключаныя ў «Пералік вучэбных выданняў, якія прыгодныя для выкарыстання ў бібліятэчных фондах устаноў адукацыі, якія рэалізуюць адукацыйныя праграмы агульнай сярэдняй адукацыі, у 2023/2024 навучальным годзе» (зацверджаны Міністрам адукацыі Рэспублікі Беларусь А. І. Іванцом 06.02.2023). Гэты дакумент апублікаваны ў бюлетэні Міністэрства адукацыі Рэспублікі Беларусь «Зборнік нарматыўных дакументаў» (№ 7, 2023), размешчаны на нацыянальным адукацыйным партале: https://adu.by/ Галоўная / Адукацыйны працэс. 2023/2024 навучальны год / Агульная сярэдняя адукацыя / Пералікі вучэбных выданняў.
Электронныя версіі вучэбных дапаможнікаў размешчаны на нацыянальным адукацыйным партале (http://e-padruchnik.adu.by).
Рэкамендацыі па рабоце з вучэбнымі дапаможнікамі размешчаны на нацыянальным адукацыйным партале: https://adu.by/ Галоўная / Адукацыйны працэс. 2023/2024 навучальны год / Агульная сярэдняя адукацыя / Вучэбныя прадметы. V–XI класы / Грамадазнаўства.
Поўная інфармацыя пра вучэбна-метадычнае забеспячэнне адукацыйнага працэсу па вучэбным прадмеце «Грамадазнаўства» ў 2023/2024 навучальным годзе размешчана на нацыянальным адукацыйным партале: https://adu.by/ Галоўная / Адукацыйны працэс. 2023/2024 навучальны год / Агульная сярэдняя адукацыя / Вучэбныя прадметы. V–XI класы / Грамадазнаўства.
3. Арганізацыя адукацыйнага працэсу пры вывучэнні вучэбнага прадмета на павышаным узроўні
На II ступені агульнай сярэдняй адукацыі вучэбны прадмет «Грамадазнаўства» можа вывучацца на павышаным узроўні ў IX класе ў аб'ёме не больш за дзве дадатковыя вучэбныя гадзіны ў тыдзень. Асноўная ўвага пры гэтым павінна быць нададзена адпрацоўцы дзейнаснага кампанента зместу грамадазнаўчай адукацыі (спосабаў дзейнасці), прадугледжанага вучэбнай праграмай.
Рэкамендацыі па арганізацыі вывучэння грамадазнаўства на павышаным узроўні размешчаны на нацыянальным адукацыйным партале: https://adu.by/ Галоўная / Адукацыйны працэс. 2023/2024 навучальны год / Агульная сярэдняя адукацыя / Вучэбныя прадметы. V–XI класы / Грамадазнаўства.
У X–XI класах для вывучэння вучэбнага прадмета «Грамадазнаўства» на павышаным узроўні выкарыстоўваецца вучэбная праграма па вучэбным прадмеце для павышанага ўзроўню і электронныя дадаткі, размешчаныя на рэсурсе (http://profil.adu.by).
Метадычныя рэкамендацыі па арганізацыі адукацыйнага працэсу на павышаным узроўні ў X–XI класах з выкарыстаннем вучэбных дапаможнікаў і электронных дадаткаў размешчаны на нацыянальным адукацыйным партале: https://adu.by/Галоўная / Адукацыйны працэс. 2023/2024 навучальны год / Агульная сярэдняя адукацыя / Вучэбныя прадметы. V–XI класы / Грамадазнаўства.
4. Асаблівасці арганізацыі адукацыйнага працэсу
Звяртаем увагу, што пры арганізацыі адукацыйнага працэсу настаўнік абавязаны забяспечыць выкананне патрабаванняў вучэбнай праграмы па вучэбным прадмеце. На аснове вучэбнай праграмы складаецца каляндарна-тэматычнае планаванне, распрацоўваецца паўрочнае планаванне. Мэты і задачы ўрокаў па вывучэнні прадугледжаных вучэбнай праграмай тэм павінны быць арыентаваны на дасягненне патрабаванняў да вынікаў вучэбнай дзейнасці вучняў, названых пасля кожнага раздзела вучэбнай праграмы.
Пры правядзенні кантролю вынікаў вучэбнай дзейнасці вучняў не дапускаецца прад'яўленне да іх патрабаванняў, якія не прадугледжаны вучэбнай праграмай.
Асаблівую ўвагу на ўроках грамадазнаўства варта надаваць арганізацыі работы вучняў з рознымі крыніцамі сацыяльна-гуманітарнай інфармацыі (у тэкставай і графічнай формах), уключаючы афіцыйныя публікацыі на інтэрнэт-рэсурсах дзяржаўных органаў, статыстычныя выданні, нарматыўныя прававыя акты і інш. Правільна арганізаваная вучэбная дзейнасць з педагагічна неадаптаванымі крыніцамі дазваляе сфарміраваць уменні адрозніваць асобныя кампаненты ў інфармацыйным паведамленні (вылучаць факты, ацэначныя меркаванні, думкі і г. д.), крытычна ацэньваць і інтэрпрэтаваць атрыманую інфармацыю.
Важнае значэнне мае работа з нарматыўнымі прававымі дакументамі. Выкарыстанне нарматыўных прававых актаў на ўроку грамадазнаўства накіравана на фарміраванне ўменняў атрымліваць неабходныя прававыя веды з нарматыўных дакументаў і выкарыстоўваць іх для вырашэння паўсядзённых праблем у прававой сферы.
Падрыхтоўка да нацыянальнага даследавання якасці адукацыі (НДЯА). Фарміраванне функцыянальнай адукаванасці вучняў сродкамі вучэбнага прадмета
У лістападзе 2023 года плануецца правядзенне новага для краіны маніторынгавага даследавання – нацыянальнага даследавання якасці адукацыі (НДЯА), у якім прымуць удзел вучні Х класа.
НДЯА накіравана на праверку функцыянальнай адукаванасці вучняў.
Даследаванне ўключае выкананне дыягнастычнай работы (на працягу 90 мінут) і анкетаванне вучняў і педагагічных работнікаў. Кожны вучань (удзельнік НДЯА) атрымае варыянт дыягнастычнай работы, які змяшчае заданні па дзвюх галінах функцыянальнай адукаванасці: чытацкай і матэматычнай або прыродазнаўчанавуковай і фінансавай.
Дыягнастычная работа будзе накіравана на праверку здольнасцей вучняў выкарыстоўваць атрыманы на вучэбных занятках вопыт (засвоеныя веды, уменні, спосабы дзейнасці) для вырашэння жыццёвых праблем, змадэляваных у заданнях.
Актуальную інфармацыю пра падрыхтоўку да даследавання можна знайсці на нацыянальным адукацыйным партале: https://adu.by/ Галоўная / Нацыянальнае даследаванне якасці адукацыі (НДЯА).
Трэніровачныя варыянты дыягнастычнай работы будуць размешчаны ў пачатку 2023/2024 навучальнага года.
Вядучая роля ў фарміраванні функцыянальнай адукаванасці адводзіцца заданням, у аснове якіх ляжаць розныя жыццёвыя сітуацыі. Такія заданні не маюць дакладнага алгарытму рашэння і не з'яўляюцца стандартнымі па сваёй сутнасці. Для іх выканання неабходна выкарыстоўваць міжпрадметныя веды і ўменні, універсальныя вучэбныя дзеянні, якія ўключаюць крытычнае і крэатыўнае мысленне, навыкі пошуку і перапрацоўкі інфармацыі.
На ўроках грамадазнаўства неабходна надаваць увагу развіццю здольнасці выкарыстоўваць засвоеныя веды для тлумачэння сацыяльных аб'ектаў, з'яў і працэсаў у грамадскім жыцці, асэнсавання асабістага сацыяльнага вопыту вучняў, аргументаванага выбару рацыянальных форм паводзін і дасягнення сацыяльна значных вынікаў уласнай дзейнасці. Змястоўнай асновай фарміравання функцыянальнай адукаванасці на ўроках грамадазнаўства павінны стаць мадэлі тыповых узаемадзеянняў у паўсядзённым сацыяльным вопыце вучняў, для аналізу і вырашэння якіх неабходна прыцягваць тэарэтычныя грамадазнаўчыя веды. Улічваючы высокую ступень абагульнення грамадазнаўчых паняццяў, работу над паняццямі неабходна праводзіць пры дапамозе іх уключэння ў розны сацыяльны кантэкст, шляхам устанаўлення паміж паняццямі прычынна-выніковых сувязей і заканамернасцей.
Пры вывучэнні ў межах вучэбнага прадмета «Грамадазнаўства» эканамічнай сферы грамадства неабходна надаваць увагу фарміраванню фінансавай адукаванасці вучняў, якая прадугледжвае здольнасць да прадуктыўнага выканання розных сацыяльна-эканамічных роляў, эфектыўнага ўзаемадзеяння з фінансавымі інстытутамі і разумнага кіравання асабістымі фінансамі.
Рэалізацыя выхаваўчага патэнцыялу вучэбнага прадмета
У 2023/2024 навучальным годзе актуальнымі застаюцца рэалізацыя ў адукацыйным працэсе выхаваўчага патэнцыялу вучэбнага прадмета «Грамадазнаўства», фарміраванне ў вучняў пачуцця патрыятызму, грамадзянскасці, павагі да стваральнай працы як галоўнай умовы развіцця беларускай дзяржавы. Вырашэнне гэтых задач павінна садзейнічаць фарміраванню атмасферы міру і згоды ў беларускім грамадстве і непасрэдна звязана з дасягненнем вучнямі асобасных адукацыйных вынікаў, адлюстраваных у адукацыйных стандартах і вучэбнай праграме па вучэбным прадмеце.
Адбор вучэбнага матэрыялу для ўрокаў неабходна ажыццяўляць з улікам яго выхаваўчага ўздзеяння на вучняў. Вучэбны матэрыял, які вывучаецца на ўроку, павінен уяўляць узоры маральнасці, патрыятызму, духоўнасці, грамадзянскасці, гуманізму.
Важнасць рэалізацыі гэтага напрамку ўзрастае ў сувязі з аб'яўленнем 2023 года Годам міру і стварэння з мэтай кансалідацыі беларускага грамадства, умацавання ў ім ідэй міру і стваральнай працы. Прынцыпова важна пры вывучэнні вучэбнага прадмета «Грамадазнаўства» на канкрэтных прыкладах з выкарыстаннем матэрыялаў рэспубліканскіх і рэгіянальных СМІ акцэнтаваць увагу вучняў на тэматыцы, звязанай з мірнай стваральнай працай грамадзян беларускай дзяржавы і дасягненнямі нашай краіны ў розных сферах жыццядзейнасці (навука, адукацыя, культура, ахова здароўя, эканоміка, спорт і інш.).
Асаблівае значэнне для развіцця цікавасці вучняў да сацыяльных аспектаў жыцця грамадства і краіны ў цэлым, сацыяльнай адказнасці мае ўключэнне рэгіянальнага аспекту ў змест вучэбнага матэрыялу. Рэалізацыя рэгіянальнага складальніка праз праектную дзейнасць узмацняе практычную накіраванасць навучання.
Пры падборы дыдактычнага матэрыялу для вучэбных заняткаў рэкамендуецца аддаваць перавагу заданням, накіраваным на фарміраванне эмацыянальна-каштоўнаснага стаўлення вучняў да грамадскіх з'яў, працэсаў, якія вывучаюцца. Эфектыўнымі для рэалізацыі выхаваўчага патэнцыялу ўрока будуць заданні, у якіх вучням прапануецца ацаніць вывучаемыя з'явы, працэсы; праявіць уласную маральную, грамадзянскую пазіцыю; выказаць і абгрунтаваць свае адносіны да матэрыялу, які вывучаецца.
На ўроках грамадазнаўства рэкамендуецца выкарыстоўваць такія метады навучання, як стварэнне праблемных сітуацый, дзелавая гульня, мазгавы штурм, дыскусія, рашэнне вучэбна-пазнавальных задач. Пры гэтым асаблівую ўвагу трэба надаваць развіццю культуры маўлення вучняў, фарміраванню паважлівых адносін да суразмоўцы.
Пры вывучэнні грамадазнаўства мэтазгодна выкарыстоўваць выданні:
«Я – гражданин Республики Беларусь». – Минск : Адукацыя і выхаванне, 2021, 2022, 2023.
«Гордость за Беларусь. События. Факты». – Минск : Адукацыя і выхаванне, 2022.
Рэкамендацыі па выкарыстанні вучэбнага выдання «Я – гражданин Республики Беларусь» у адукацыйным працэсе размешчаны на нацыянальным адукацыйным партале: https://adu.by/ Галоўная / Адукацыйны працэс. 2023/2024 навучальны год / Метадычныя рэкамендацыі, указанні.
Вучэбныя праграмы факультатыўных заняткаў
Пры правядзенні факультатыўных заняткаў па грамадазнаўстве прапануецца выкарыстоўваць вучэбныя праграмы, зацверджаныя Міністэрствам адукацыі Рэспублікі Беларусь. Вучэбныя праграмы факультатыўных заняткаў і асобныя кампаненты ВМК для факультатыўных заняткаў размешчаны на нацыянальным адукацыйным партале: https://adu.by/ Галоўная / Адукацыйны працэс. 2023/2024 навучальны год / Агульная сярэдняя адукацыя /Вучэбныя прадметы. V–XI класы / Грамадазнаўства.
Для падрыхтоўкі вучняў XI класа да цэнтралізаванага экзамену (цэнтралізаванага тэсціравання) можа выкарыстоўвацца вучэбная праграма факультатыўных заняткаў «Грамадазнаўства: абагульняючы курс» (2023). Вучэбная праграма факультатыўных заняткаў размешчана на нацыянальным адукацыйным партале: https://adu.by/ Галоўная / Адукацыйны працэс. 2023/2024 навучальны год / Агульная сярэдняя адукацыя / Вучэбныя прадметы. V–XI класы / Грамадазнаўства.
5. Дадатковыя рэсурсы
Карысную інфармацыю для падрыхтоўкі да вучэбных заняткаў можна знайсці на наступных інтэрнэт-рэсурсах:
http://eior.by – адзіны інфармацыйна-адукацыйны рэсурс;
http://boxapps.adu.by – канструктар заданняў;
https://www.belarus.by – афіцыйны сайт Рэспублікі Беларусь;
http://www.belstat.gov.by – афіцыйны сайт Нацыянальнага статыстычнага камітэта Рэспублікі Беларусь;
https://pravo.by – Нацыянальны прававы Інтэрнэт-партал Рэспублікі Беларусь;
http://fingramota.by – Адзіны партал фінансавай адукаванасці;
http://www.academy.edu.by – старонка «У дапамогу метадысту і педагогу» на сайце Акадэміі паслядыпломнай адукацыі.
[bookmark: _GoBack]6. Арганізацыя метадычнай работы
Для арганізацыі дзейнасці метадычных фарміраванняў настаўнікаў грамадазнаўства ў 2023/2024 навучальным годзе прапануецца адзіная тэма «Удасканаленне прафесійнай кампетэнтнасці педагогаў па пытаннях развіцця і выхавання асобы вучня сродкамі вучэбнага прадмета „Грамадазнаўства“».
Развіццё прафесійных кампетэнцый педагогаў ажыццяўляецца праз работу метадычных фарміраванняў: школьнага, раённага (гарадскога) вучэбна-метадычнага аб'яднання настаўнікаў, школ маладога настаўніка і ўдасканалення педагагічнага майстэрства, творчых і праблемных груп і інш. Дзейнасць метадычных фарміраванняў настаўнікаў грамадазнаўства павінна планавацца на аснове аналізу вынікаў метадычнай работы за папярэдні навучальны год з улікам патрабаванняў нарматыўных прававых актаў, прадметна-метадычнага ўзроўню і кваліфікацыі настаўнікаў, іх прафесійных інтарэсаў і запытанняў, павінна садзейнічаць іх прафесійнаму развіццю.
На жнівеньскіх прадметных секцыях настаўнікаў грамадазнаўства рэкамендуецца абмеркаваць наступныя пытанні:
1. Нарматыўнае прававое і навукова-метадычнае забеспячэнне адукацыйнага працэсу па грамадазнаўстве ў 2023/2024 навучальным годзе:
Кодэкс Рэспублікі Беларусь аб адукацыі, іншыя нарматыўныя прававыя акты, якія рэгулююць пытанні арганізацыі адукацыйнага працэсу на II і III ступенях агульнай сярэдняй адукацыі: асноўныя палажэнні, выхаванне ў сістэме адукацыі, агульныя патрабаванні да арганізацыі адукацыйнага працэсу;
правілы бяспекі арганізацыі адукацыйнага і выхаваўчага працэсаў ва ўстановах агульнай сярэдняй адукацыі, спосабы эфектыўнага і бяспечнага выкарыстання лічбавых прылад у працэсе навучання грамадазнаўству;
электронныя дадаткі да вучэбнага дапаможніка па вучэбным прадмеце «Грамадазнаўства», размешчаныя на інтэрнэт-рэсурсе «Профільнае навучанне» (http://profil.adu.by): мэтавае прызначэнне, магчымасці выкарыстання пры вывучэнні вучэбнага прадмета
ў X і XI класах на павышаным узроўні;
эфектыўнасць выкарыстання ў адукацыйным працэсе кампанентаў вучэбна-метадычных комплексаў па вучэбным прадмеце;
аналіз вынікаў цэнтралізаванага экзамену па вучэбным прадмеце «Грамадазнаўства» па завяршэнні навучання і выхавання на III ступені агульнай сярэдняй адукацыі (2022/2023 навучальны год);
напрамкі ўдасканалення падрыхтоўкі вучняў да цэнтралізаванага экзамену па грамадазнаўстве.
2. Аналіз вынікаў работы метадычных фарміраванняў настаўнікаў грамадазнаўства ў 2022/2023 навучальным годзе. Планаванне работы метадычных фарміраванняў у 2023/2024 навучальным годзе.
На працягу 2023/2024 навучальнага года на пасяджэннях метадычных фарміраванняў настаўнікаў грамадазнаўства рэкамендуецца разгледзець тэарэтычныя і практычныя аспекты развіцця і выхавання асобы вучня сродкамі вучэбнага прадмета «Грамадазнаўства» з улікам наяўнага эфектыўнага педагагічнага вопыту настаўнікаў рэгіёна:
сучасны ўрок грамадазнаўства: яго складальнікі, крытэрыі паспяховасці;
выхаваўчы патэнцыял урокаў грамадазнаўства;
праектна-даследчая дзейнасць вучняў як сродак развіцця інтэлектуальных і творчых здольнасцей, сацыяльна-значных, грамадзянска-патрыятычных якасцей асобы;
метадычныя асаблівасці падрыхтоўкі вучняў да цэнтралізаванага экзамену па грамадазнаўстве па завяршэнні навучання і выхавання
на III ступені агульнай сярэдняй адукацыі;
фарміраванне функцыянальнай адукаванасці (4К-кампетэнцый) вучняў сродкамі вучэбнага прадмета «Грамадазнаўства»;
прыёмы і метады фарміравання эмацыянальна-каштоўнасных адносін да гісторыі і культуры, каштоўнасных арыентацый і прыярытэтаў у працэсе гісторыка-грамадазнаўчай адукацыі;
фарміраванне асобы вучня, яго метапрадметных і прадметных кампетэнцый праз выкарыстанне магчымасцей інфармацыйна-адукацыйнага, сацыякультурнага, культурна-гістарычнага асяроддзя.
З мэтай забеспячэння ўмоў для развіцця прафесійнай кампетэнтнасці настаўнікаў у Акадэміі паслядыпломнай адукацыі праводзяцца мерапрыемствы ў адпаведнасці з Рэспубліканскім каардынацыйным планам мерапрыемстваў дадатковай адукацыі педагагічных работнікаў (https://akademy.by/index.php/be/aktual/37-anons-2).
Навукова-інфармацыйную і арганізацыйна-метадычную дапамогу настаўнікам аказвае часопіс «Гісторыя і грамадазнаўства» (РУП «Выдавецтва „Адукацыя і выхаванне“»). У часопісе публікуюцца практычныя матэрыялы з вопыту работы лепшых настаўнікаў гісторыі і грамадазнаўства, планы ўрокаў, матэрыялы для пазакласнай работы, метадычныя рэкамендацыі для маладых настаўнікаў.
